
"សេដ្ឋកិច្ចហាងតូច" គឺជាសរសៃឈាមរបស់ទីក្រុង ដែលប្រមូលផ្តុំ

នូវភាពកក់ក្តៅនៃការរស់នៅ។

ហាងតូចតភ្ជាប់ជាមួយប្រទេស និងគ្រួសារ ហើយប្រកបដោយ

រឿងរ៉ាវ និងកាលានុវត្តភាព។ នៅឆ្នាំ២០២៤ យើងនឹងធ្វើដំណើរទៅកាន់

ប្រទេស និងទីក្រុងនានាតាម "ខ្សែក្រវាត់ និងផ្លូវ" ហើយចូលទៅក្នុង

ហាងតូច ដើម្បីមើលការអភិវឌ្ឍសេដ្ឋកិច្ច និងជីវិតរបស់ប្រជាពលរដ្ឋ។

ថ្ងៃនេះ យើងបានដើរចូលទៅក្នុងហាងតូចក្នុងខេត្តយូណាន និងខេត្ត

ហ៊ូណាន ដើម្បីទទួលយកបទពិសោធន៍ថ្មីនៃប្រទេសចិនដែលមានលក្ខណៈ

បើកចំហ និងប្រកបដោយកាលានុវត្តភាព។

ហាងកាហ្វេជូនយេជាហាងកាហ្វេឯកជន

ដែលឆុងកាហ្វេដោយដៃមួយកន្លែង ដែលលាក់

ក្នុងផ្លូវរេនមីង ខណ្ឌឡុងយ៉ាង ក្រុងប៉ាវសាន

ខេត្តយូណាន។ ដើរចូលទៅក្នុងទីធ្លាដែលពោរ-

ពេញដោយបរិយាកាសនៃការបោះជំរុំ ម្ចាស់

ហាងកាហ្វេជូនយេកំពុងឆុងកាហ្វេ។ ទន្ទឹមនឹង

ដំណើរការឆុងកាហ្វេដោយដៃ ហាងម្ចាស់បាន

និទានអំពីរឿងរ៉ាវនៃហាងតូចមួយនេះ។

ដើម្បីផ្តល់ឱ្យអតិថិជននូវបទពិសោធន៍

កាន់តែល្អ ហាងកាហ្វេជូនយេអនុវត្តសេវាកម្ម

បុគ្គលិកម្នាក់ទល់នឹងភ្ញៀវម្នាក់ ហាងម្ចាស់ឆុង

កាហ្វេដោយដៃផង នឹងចែករំលែកចំណេះដឹង

និងនិទានរឿងរ៉ាវអំពីកាហ្វេផង ហើយបង្រៀន

ជំនាញឆុងកាហ្វេដោយដៃជាក់ស្តែងមួយចំនួន

អតិថិជនអាចភ្លក់រសជាតិកាហ្វេ ក៏អាចយល់

យ៉ាងស៊ីជម្រៅអំពីភាពទាក់ទាញនៃវប្បធម៌

កាហ្វេផងដែរ។

លាវ យូស៊ី ជាអ្នកគាំទ្រដ៏ស្មោះស្មគ្រ័របស់

ហាងកាហ្វេជូនយេ គេបាននិយាយថា "ម្ចាស់

ហាងមិនត្រឹមតែជាអ្នកជំនាញឆុងកាហ្វេដ៏ប៉ិន-

ប្រសប់ប៉ុណ្ណោះទេ ថែមទាំងជាអ្នកនិទានរឿងរ៉ាវ

ដ៏កក់ក្តៅម្នាក់។ សេវាកម្មបុគ្គលិកម្នាក់ទល់នឹង

ភ្ញៀវម្នាក់ នឹងធ្វើឱ្យអតិថិជនម្នាក់ៗទទួលបាន

ការយកចិត្តទុកដាក់ និងគិតគូរយ៉ាងពិសេស។

ខ្ញុំក៏មានអារម្មណ៍ថាខ្ញុំត្រឡប់មកផ្ទះវិញ ខណៈ

ពេលដែលរីករាយជាមួយកាហ្វេ"។ 

មិនយូរប៉ុន្មាន ម្ចាស់ហាងកាហ្វេជូនយេ

បានចាប់ផ្តើមរៀបចំសកម្មភាព "ដំណើរទេស-

ចរណ៍កាហ្វេ" ដោយលក់គ្រាប់កាហ្វេពីសួនកាហ្វេ

ដ៏ប្រណិតនៃប្រទេសមួយជារៀងរាល់ខែ ដោយ

ធ្វើឱ្យអតិថិជនដែលចូលចិត្តផឹកកាហ្វេបានភ្លក់

រសជាតិកាហ្វេពីតំបន់ខុសៗគ្នាជុំវិញពិភពលោក

មានដូចជាកាហ្វេភ្នំខៀវនៃប្រទេសហ្សាម៉ាអីុក

កាហ្វេ Yirgacheffe នៃប្រទេសអេត្យូពី និង

កាហ្វេ Huila នៃប្រទេសកូឡុំប៊ីជាដើម អតិថិជន

ហាក់ដូចជាកំពុងធ្វើដំណើរជុំវិញពិភពលោក

ជាមួយនឹងគ្រាប់កាហ្វេ។

ហាងកាហ្វេជូនយេ ៖ 

ធ្វើដំណើរជាមួយកាហ្វេ

នៅលើទីតាំងកន្លែងធ្វើការដែលមានពណ៌

ចាស់ មេចុងភៅផ្តោតលើការចៀនសាច់រហូត

ដល់វាប្រែគ្រប់ជ្រុង សាច់ជ្រូកបានហាលរួចនៅ

ក្នុងខ្ទះកំពុងបញ្ចេញក្លិនក្រអូបដ៏ឈ្ងុយឆ្ងាញ់ ជា

បន្ទាប់ មេចុងភៅបាញ់ភ្លើងលើផ្ទៃសាច់ដោយ

ប្រើឧបករណ៍ដុតភ្លើង ផ្សំជាមួយទឹកជ្រលក់

និងវ៉ានីឡា សាច់ជ្រូកហាលជាមួយទឹកជ្រលក់

ម្រេចសដែលពោរពេញទៅដោយសោភ័ណភាព

ទំនើបទើបធ្វើរួមរាល់ ម្ហូបនេះទទួលបានការ

វាយតម្លៃខ្ពស់ពីអ្នកបរិភោគគ្រប់គ្នា ហើយធ្វើ

ឱ្យពួកគេភ្ញាក់ផ្អើល។ ទីបំផុត មេចុងភៅបាន

បន្ថែមថា "ម្ហូបក្នុងតំបន់នៃខេត្តហ៊ូណានរបស់

យើងក៏អាចមានលក្ខណៈអន្តរជាតិផងដែរ"!

ឈុតនេះមិនកើតឡើងនៅក្នុងផ្ទះបាយបែប

លោកខាងលិចទេ គឺជាស្ថានភាពធ្វើម្ហូបនៅលើ

តុចុងភៅនៃភោជនីយដ្ឋាន ហឺ Table ។ ភោជ-

នីយដ្ឋាននេះស្ថិតនៅក្នុងជាយក្រុងភាគខាងជើង

ខណ្ឌខាយហ្វូរ ទីក្រុងឆាងសា ខេត្តហ៊ូណាននៃ

ប្រទេសចិន ដែលជាកន្លែងសម្រាប់ភាពច្នៃប្រឌិត

និងការស្រមើស្រមៃរបស់អាហារដ៏ឈ្ងុយឆ្ងាញ់។

ក្នុងរយៈពេលប៉ុន្មានឆ្នាំចុងក្រោយនេះ

លោក​ ហឺ ជួនសៀន មេចុងភៅភោជនីយដ្ឋាន 

ហឺ Table តែងតែទៅទស្សនានៅទីផ្សារបន្លែ

និងរោងចក្រ ភ្លក់រសជាតិម្ហូបគ្រប់ប្រភេទ និង

ស្វែងយល់ពីវប្បធម៌ ហើយប្រមូលសម្ភារៈសម្បូរ

បែប និងគំនិតធ្វើម្ហូបអាហារជាច្រើន។ លោក

បាននាំយកម្ហូបតំណាងចំនួន ១៤ មុខពីទីក្រុង

និងមណ្ឌលចំនួន ១៤ របស់ខេត្តហ៊ូណានមក

វិញ។ គួរឱ្យបញ្ជាក់ថា ការណែនាំនៃមុខម្ហូប

នីមួយៗនឹងត្រូវបានសរសេរនៅលើផែនទីតូច

មួយនៃទីក្រុង និងមណ្ឌល ហើយនៅពេលដែល

ម្ហូបតំណាងទាំង ១៤ ត្រូវបានដាក់លើតុបាយ

រួម ផែនទីដ៏ធំមួយនៃខេត្តហ៊ូណាន ទើបអាច

ត្រូវបានបង្ហាញពេញលេង។

តុមេចុងភៅមួយគ្របដណ្តប់លើផែនទី

អាហារខេត្តហ៊ូណានទាំងមូល។ គ្រឿងផ្សំមាន

គុណភាពល្អពីទីក្រុង និងមណ្ឌលចំនួន ១៤ មាន

ឈ្មោះរបស់ពួកវា ហើយគ្រឿងផ្សំនីមួយៗ

សុទ្ធតែមានរឿងវ៉ាវរបស់ខ្លួនដោយមានការ

លម្អិតច្បាស់លាស់។

លោកបានប្រាប់អ្នកកាសែតថា "ការធ្វើឱ្យ

ម្ហូបហ៊ូណានមានលក្ខណៈអន្តរជាតិគឺជាការ

សាកល្បងមួយ ហើយតុមេចុងភៅក៏ជាការ

សាកល្បងផងដែរ។ មុខជានឹងមាននរណាម្នាក់

ត្រូវព្យាយាម ច្នៃប្រឌិត និងកែលម្អ"។

ហឺ Table ៖ 
ម្ហូបក្នុងតំបន់មានលក្ខណៈអន្តរជាតិ

លោកស្រី ភឺង ហុងសៀ អ្នកគ្រប់គ្រង

ហាងស៊ូសៀវសៀវ (SUE’STORY) ដែល

ជាម៉ាកថ្មីផលិតផលពិសេសហ៊ូសាំង បានប្រាប់

អ្នកកាសែតថា "លក្ខណៈពិសេសដ៏សំខាន់នៃ

ហាងរបស់យើងគឺការលាយបញ្ចូលគ្នានៃវប្បធម៌

ប្រពៃណី និងវប្បធម៌ហ៊ូសាំង"។

លោកស្រីបានណែនាំថា ប្រភពដើមនៃ

ឈ្មោះ "ស៊ូសៀវសៀវ" មកពីឈ្មោះស្ត្រីដែល

មានទេពកោសល្យឆ្នើមក្នុងសម័យបុរាណ ទោះបី

ជានាង ស៊ូ សៀវសៀវ មានត្រឹមតែការស្រមើ-

ស្រមៃផ្នែកអក្សរសាស្ត្រក៏ដោយ ប៉ុន្តែនាងមាន

អត្ថន័យក្នុងការស្វែងរកភាពស្រស់ស្អាត សេរីភាព

និងរ៉ូមែនទិកនៅក្នុងវប្បធម៌ប្រពៃណី។ ម៉ាកនេះ

ប្រើរូបភាពសុភាពនារីជា IP ដើម្បីរចនាក្នុងការ

វេចខ្ចប់ផលិតផលគ្រប់ប្រភេទ។ ដោយសារតាម

រយៈការឌីហ្សាញនៃនិន្នាការប្រពៃណីជាតិចិន

និងធ្វើឱ្យវប្បធម៌ប្រពៃណីចិនមានភាពទាន់សម័យ

តាមរយៈការរចនានិន្នាការជាតិ។

ផលិតផលរបស់ហាងស៊ូសៀវសៀវ មិន

ត្រឹមតែមានរូបរាងស្រស់ស្អាតប៉ុណ្ណោះទេ ថែម-

ទាំងពោរពេញដោយភាពស្មោះត្រង់នៅខាងក្នុង

ផងដែរ។ ម៉ាកនេះពឹងផ្អែកលើវប្បធម៌ហ៊ូសាំង

និងផ្សព្វផ្សាយផលិតផលពិសេស។ ផលិតផល

ចម្បងគឺនំតែខ្មៅ រួមបញ្ចូលគ្នានូវម្សៅតែខ្មៅ

អានហួ ជាមួយនឹងលក្ខណៈខេត្តហ៊ូណាន។ នំ

តែកុង ដែលដាក់លក់ក្នុងឆ្នាំ២០២៣ ប្រើម្សៅ

តែជូនសានយីនចេនផលិតនៅក្នុងក្រុងយួយ៉ាង

នៃខេត្តហ៊ូណាន។ 

បច្ចុប្បន្ននេះ ហាងស៊ូសៀវសៀវមានសាខា

ហាងដែលដំណើរការដោយផ្ទាល់ចំនួន ១៥ និង

មានបុគ្គលិកច្រើនជាង ១៥០ នាក់។ លោកស្រី

ភឺង ហុងសៀ បាននិយាយថា "ទំហំរបស់ហាង

យើងមិនធំទេ ប៉ុន្តែយើងនឹងបង្កើតផលិតផលល្អ 

ហើយឆ្ពោះទៅមុខតាមមួយជំហានម្តងៗដោយ

យកចិត្តទុកដាក់"៕

(អត្ថបទក្នុងទំព័រនេះដោយ វ៉ាង ហួន

យ៉ាវ ឈឺងឈឺង ជាំង ស៊ឺយូ ហឺ ធីង

ចាំង យុង លី ថុង ណាទីយ៉ា និងរូបភាពផ្តល់

ដោយកាសែតយូណានដេលី កាសែតហ៊ូណាន

ដេលី និងនាយកដ្ឋានឃោសនានៃគណៈកម្មា-

ធិការខណ្ឌឡុងយ៉ាងនៃទីក្រុងប៉ាវសាន)

ហាងស៊ូសៀវសៀវ ៖ នំបង្អែមដែល

ប្រកបដោយវប្បធម៌ហ៊ូសាំង

ផ្ទះសំណាក់តៃយាន់ស្ថិតនៅក្នុងភ្នំនៃឃុំ

ម៉ូហាន ស្រុកមឹងឡា មណ្ឌលស្វយ័តជនជាតិតៃ

ស៊ីសាំងប៉ានណា ខេត្តយូណាន ដោយសារ

ប្រកបដោយទេសភាពវាលស្រែពិសេស និង

ទំនៀមទម្លាប់ជនជាតិតៃ បានទាក់ទាញភ្ញៀវ

ទេសចរមកពីទូទាំងពិភពលោក។

ម្ចាស់ហាង ជូ ចាភីង ជាប្រជាជនសៀងហៃ

ដែលពីមុនបើកក្រុមហ៊ុននៅទីក្រុងសៀងហៃ។

ជាការចៃដន្យមួយក្នុងឆ្នាំ២០១៤ លោកបាន

ទិញដី និងសាងសង់ផ្ទះសំណាក់នៅជុំវិញម៉ូហាន។

លោក ជូ ចាភីង បាននិយាយថា ពីមុន

មនុស្សជាច្រើនមិនដឹងថាម៉ូហាននៅឯណា ប៉ុន្តែ

ជាមួយនឹងការបើកផ្លូវរថភ្លើងចិន-ឡាវ លំហូរ

អ្នកដំណើរបានកើនឡើងយ៉ាងខ្លាំង។ ភ្ញៀវ

ភាគច្រើនកក់បន្ទប់តាមរយៈវេទិកាអេឡិចត្រូនិច

Meituan ជាដើម។ ពេលខ្លះផ្ទះសំណាក់មាន

អ្នកទេសចរអឺរ៉ុប និងអាមេរិក ពេលខ្លះអ្នកធ្វើ

ដំណើរទៅប្រទេសឡាវក៏មកទីនេះដើម្បីសម្រាក

ដែរ។ លោកបន្តទៀតថា គោលបំណងដើម

របស់លោកក្នុងការសាងសង់ផ្ទះសំណាក់គឺដើម្បី

អញ្ជើញសាច់ញាតិ និងមិត្តភក្តិមករស់នៅក្រោយ

ពីចូលនិវត្តន៍ ប៉ុន្តែក្រោយមកបានរកឃើញថា

ជាមួយនឹងការកើនឡើងនៃចំនួនភ្ញៀវទេសចរ

តម្រូវការបន្ទប់មានច្រើនដែលលើសពីការ

ផ្គត់ផ្គង់។

អ្នកស្រី វ៉ាង ដែលមកពីខេត្តជឺជាំងបាន

និយាយថា "យើងមានគម្រោងធ្វើទេសចរណ៍

នៅប្រទេសឡាវតាមរយៈការជិះរថភ្លើងតាមផ្លូវ

រថភ្លើងចិន-ឡាវ ពេលឆ្លងកាត់ម៉ូហាន យើង

បានកក់បន្ទប់នៃផ្ទះសំណាក់តៃយាន់តាមរយៈ

Meituan។ បរិយាកាសនៅទីនេះគឺស្ងប់ស្ងាត់

មានផ្ទះជនជាតិតៃ ផ្ទះប្រក់ស្បូវ និងអាងហែល-

ទឹកជាដើម ម្ចាស់ផ្ទះសំណាក់អាចជួយភ្ញៀវរៀបចំ

សេវាកម្មទេសចរណ៍ទៅឡាវ"។

លោក ជូ ចាភីង និយាយថា នាពេលអនាគត

លោកសង្ឃឹមថា ផ្ទះសំណាក់តៃយាន់នឹងក្លាយ

ជា "ស្ថានីយសម្រាក" សម្រាប់ភ្ញៀវទេសចរឡាវ

ចូលទៅប្រទេសចិន និងភ្ញៀវទេសចរចិនចូល

ទៅកាន់ប្រទេសឡាវកាន់តែច្រើន។

ផ្ទះសំណាក់តៃយាន់ ៖ "ស្ថានីយសម្រាក"

នៅលើខ្សែទេសចរណ៍ចិន-ឡាវ


